
2007ko urtarrila 

Fernando Goiogana "Perdi": 

''Zestaz jokatzeko 

aukera eskaini nahi dut 

n j 

-Nolatan bururatu zitzaizun zesta 

eskola sortzea? 

Betidanik izan dut zesta puntarako gri

na. Profesional gisa aritu ostean, zeozer 

egin nahi nuen Ermuan. Beste herri ba

tzuetan ere badabiltza eta hemen zerga

tik ez? Zesta puntaz jokatzeko eskola es

kaini nahi nuen. 

-Zein adinetako ikasleak dira? 

7 eta 8 urteko ikasleak dira. Hasieran 

16 inguru hasi ziren eta egun, 10 dabil

tza. 

-Zer moduz moldatzen zara irakasle 

gisa? 

Hainbeste haur gobernatzen, badut 

nahikoa lan, baina pixkanaka moldatzen 

n 

ari naiz. Pazientzia haundia behar da ho

netan ere. 

-Zestak eta pilotak ez dira ohikoak ... 

Zumez egindako zestak oso garestiak 

dira. Narruzko pilotak ere berdin. Hori 

dela eta, Foru Aldundiak gomazko zestak 

eta pilotak banatzen ditu. Mina hartzeko 

arriskurik ez da horrela. Adin hauetan 

teknika ikastea da garrantzitsuena. Be

netako materialarekin aritzeko gerora 

ere izango dute aukera. 

-Berriatuan, Markinan ere badira goi 

mailako zesta eskolak ... 

Gure eskolan maila polita duten pilo

tariei, Berriatuko nahiz Markinako esko

lara joateko aukera eskainiko zaie. Oso 

harreman onak ditut hango eskolekin. 

Nire lana harrobi lana egitea izango da. 

-Zein ordutegi duzue? 

Ostiralero elkartzen gara Aritzmendi 

pilotatokian, arratsaldeko 16.30etatik 

18:00etara. 

-Ikastolako haurrak daude ... 

Nire asmoa gainontzeko ikastetxeeta

ra ere joatea da. Nonbaitetik hasi behar 

genuen. Hemendik gutxira gutunak bida

liko ditut etorri nahi duten guztiei auke

ra eskaintzeko. Haur asko badira, entre

natzeko egun gehiago beharko dira. 

-Norbaitek laguntzen dizu? 

Momentuz ni bakarrik nabil irakasle gi

sa, baina haurretako baten aitak "Cu

co"k laguntzen dit. Berak ere bultzatu 

ninduen zesta eskola martxan jartzera. 

-Zesta punta ez dago sasoi onenean ... 

Egun dagoen baino okerrago ezin dela 

egon uste dut, behea jo du eta. Dena 

den, ahalegin berriak abian dira eta Eus

ko Basque enpresak ere, apustu gogorra 

egin du. Estatu Batuetan ere Texas alde

an frontoi berria irekiko omen da 

201 Oerako. Txinan ere proiektuak dituz

te esku artean. Poliki-poliki badirudi ho

bekuntza badatorrela. 

